












Na rečici Ljuči i na Limu postoje 
fly fishing reviri (riba: pastrmka, 
lipljen i mladica), tako da ljubi-
telji mušičarenja mogu u istom 
danu lijepo spojiti dvije strasti - 
onu ka okretanju pedala i onu ka 
fijukanju najlona...
Na drugoj strani je seoce 
Višnjevo u kome izlazimo na 
put duž južne strane jezera. 
Skrenućemo desno, ka Gusinju. 
Ubrzo ćemo preći Ljuču a malo 
kasnije, na ulasku u Gusinje, 
nailazimo na raskrsnicu na kojoj 
treba nastaviti pravo. No lijevo se 
ide za obližnje Alipašine izvore, 
i to je kratak detur koji vrijedi 
napraviti ako nam vrijeme doz-
voljava (za detalje pogledati rutu 
GU 04). 
Gusinje, varošica kroz koju je 
nekada vodio čuveni karavanski 
put od Carigrada do Dubrovni-

ka, neizostavno zaslužuje da joj 
posvetimo posebno vrijeme. A 
poput nekadašnjih trgovaca i 
karavandžija, po ulasku u mjesto 
i mi možemo prvo da potražimo 
okrepu. Odlično će u tu svrhu 
poslužiti poslastičarnica u 
centru, zbog dvije važne stvari: 
sjajnog bureka, i još boljih 
kolača. Ovdje možemo i os-
taviti bicikle, da bismo lagano 
i sa merakom prošetali krat-
kom glavnom ulicom na kojoj 
se dešava skoro sve, u koju je 
spakovano skoro sve što mještani 
treba da kupe, i skoro sve što 
posjetilac treba da vidi. Par 
krugova njome, i skoro da ćemo 
postati starosjedioci...
Iz Gusinja se ponovo vraćamo 
sjevernom putu pored jezera, 
sve dok ponovo ne stignemo do 
Martinovića i već poznate nam 

prečice do druge strane jezera. 
Je li bilo lijepo proći njom? Jeste. 
E pa onda neće smetati da to 
uradimo još jednom – treba da 
načnemo završnu petlju naše 
”osmice” a uostalom, možda smo 
neku sitnu ljepotu rasutu pored 
puta propustili da vidimo ranije. 
Skrećemo desno, i eto nas brzo 
opet u Višnjevu: ovog puta ćemo 
tu skrenuti lijevo, ka Plavu.
Očekuje nas nekoliko kilometara 
lijepe, mirne i vijugave vožnje 
kroz idiličan predio po kome su 
rasuti zaseoci Hakanja i Vojnog 
sela. Put se povremeno penje 
na niske brežuljke odakle se 
pruža bolji pogled na jezero i na 
Plav nego sa suprotne, sjeverne 
strane.
Prolazeći domaćinstva dugačkog 
Vojnog Sela i vireći u dvorišta u 
kojima se uvijek nešto dešava, 
stići ćemo posle malo više od 
3km do mjesta na kome ćemo 
skrenuti lijevo - na makadamski 
put koji se šunja između seoskih 

kućica, i koji će nas brzo izvesti 
na prostrano i ravno poluostrvo 
Zanoge. Ono je prekriveno 
livadama i barskim rastinjem 
kroz koje krivuda i šapuće Ljuča, 
a kao nakit nosi po koje stado 
krava ili ovaca. Dok se budemo 
kotrljali njegovom zelenom 
pučinom, možemo da izaber-
emo na kom ćemo dijelu rečne 
obale zastati i pustiti da nas tihi 
žubor vode, u kome pleše trska a 
nemirne grane vrba tkaju vetar, 
začara i hipnotiše tako da zabo-
ravimo na vrijeme. U jesenje 
i proljećne dane istraživanje 
ostrva možemo završiti kod 
drvene ograde i kapije koja 
sprečava prolaz stoke. No ljeti će 
kapija biti otvorena pa možemo 
produžiti još malo dalje, skoro 
do samog mjesta na kome se 
neodlučna Ljuča konačno uliva 
u jezero. Istim putem ćemo se 
vratiti nazad do asfalta, i potom 
brzo stižemo do Plava.

Husejnović) i slijediti poljsku 
stazu kroz prelijep predio na 
sjeveroistočnoj strani Konjskog 
obora. Dvestotinak metara dalje 
je rasksrnica na kojoj se nalazi 
novi izvor (desno, voda teče 
u drveno korito) i gdje treba 
skrenuti desno. Još dvesta metara, 
i stići ćemo do drvene kolibice 
u livadi iza koje se nalazi nova 
rasksrnica (12,1km). Nastavivši 
pravo na ovom mjestu, ulazimo u 
nisku šumu u kojoj staza postaje 
uzana i pritisnuta rastinjem, pa 
će možda biti potrebno da se na 
nekim mjestima siđe sa bicikla. 
No ova dionica nije duga - nakon 
što prođemo mjesto na kome 
se jedna sporedna staza odvaja 
lijevo (12,2km), izbićemo na 

otvorenu padinu - papratište - 
koja strmo pada ka Lovnočelu 
i Jasenici. Tokom ljeta bujna 
vegetacija može ovdje predstavl-
jati izvjesnu teškoću. Poslije oko 
1km stižemo do ivice četinarske 
šume i raskrsnice (13,4km) na 
kojoj izlazimo na šumski puteljak 
od tucanika - krenućemo njime 
desno. Na 13,7km ćemo se uliti u 
širok makadamski šumski put. Tu 
ćemo ponovo okrenuti desno, i 
ubrzo proći pored spomen-izvora 
Bejtova česma.

Dalje se lagano spuštamo sjever-
nom stranom Konjskog obora, 
pokrivenom gustom šumom. 
Na 15,2km od starta je bitna 
raskrsnica gdje treba skrenuti na 



zemljani put desno (lijevi put ide 
uzbrdo). Očekuje nas nešto više 
od 4km dug uspon na Kofiljaču, 
sa visinskom razlikom od oko 
290m.
Poslije pređenih 19,4km stižemo 
na raskrsnicu koja je i mjesto 
sa najvećom visinom na turi 
- 1770m. Desno se tu odvaja 
put ka izvoru Ruža i Hridskom 
jezeru, a mi ćemo skrenuti lijevo 

i početi skoro 9km dugi spust ka 
Plavu niz ogromnu, otvorenu i 
strmu padinu Cecunskih strana. 
Put je i dalje pretežno zemljani, 
povremeno lošiji ali generalno 
pristojnog kvaliteta. Na početku 
25. kilometra u Bogajićima prola-
zimo pored novog izvora a 500m 
dalje počinje asfalt - tada ni Plav 
više nije daleko.

PSK Hrid. Dom je mjesto na 
kome vrijedi prenoćiti - otvoren 
je po potrebi (dolazak treba 
prethodno najaviti PD Hrid), a 
nudi i šarmantnu igru drveta i 
kamena, česmu, zgodan prostor 
za kampovanje...
Na 14,3km prolazimo nasmijani 
i prijateljski katun Bajramdurovi 
pjeskovi, posađen oko 100m 
daleko od puta, sa lijeve strane. 
Sam kraj 15. kilometra donosi 
nam veliku raskrsnicu na kojoj 

treba skrenuti lijevo, preći preko 
obližnjeg mostića, i iza njega 
nastaviti pravo na još jednoj 
raskrsnici koja tu postoji. Odatle 
počinje novi intenzivan uspon 
koji će biti dug oko 9km, sa visin-
skom razlikom od oko 530m. 
U početnom, najtežem dijelu 
uspona, stižemo na raskrsnicu 
(19,4km) na kojoj se naš put 
nastavlja jednim kraćim ravnim 
dijelom a lijevo i uzbrdo se 
odvaja put za Dečane (Kosovo). 

